
АК БАТА 

 

Обону: Догдурбай Урмамбетов 

Сөзү: Жума Мамбетов 

 

Барчын болот балапанды таптаса 

Үмүт жанат үзүлгөндү мактаса 

Урпактарын агартып да көгөрткөн, 

Улуулардын ыйык мурас Ак бата 

Кыргыз элден, дүйнө элине Ак бата! 

 

Тулпар болот кашаң атты таптаса, 

Туура жүрөт жаманды  да мактаса 

Каалоо тилек жакшылыктын баары бар 

Карылардан бизге келген Ак бата 

Кыргызымдан дүйнө элине Ак бата! 

 

Ала тоонун ак карындай таптаза 

Аппак болот  караны да барктаса 

Алыс кууган жамандыкты жолотпой 

Ата бабам ыйык салты Ак бата 

Кыргыз элден, жалпы журтка  Ак бата! 

Бакай бабам колун жайган Ак бата 

Айкөл Манас ардактаган Ак бата 

Кыргызымды  кылымдарды кыдыртып, 

Кыйын кезде туусун сайган Ак бата! 

Кыргыз элден, дүйнө элине Ак бата! 

